
S C R I P T A

Analyse
Bail à ferme par Guillaume Anquetil de la sergenterie de Brionne.

Texte établi d’après b

Omnibus hec visuris et audituris, Guillermus dictus Anquetil, salutem. Notum facio quod ego recepi a Reginaldo
dicto Barbou, tunc ballivo Rothomagensi, nomine domini regis, ad firmam perpetuam, quamdam minimam partem
cujusdam serjanterie apud Brioniam communem, secundum sui portionem, in expletis, redditibus et redevantiis
seu pertinentiis, cum serjanteria Roberti dicti Moisson, cippum custodiendum, et unam parvam plateam sitam
juxta magnum pontem dicte ville pro sexaginta tribus solidis turonensium domino regi reddendis annuatim,
videlicet medietate ad Pascha et alia medietate ad Sanctum Michaelem, tenenda et habenda omnia predicta michi
et heredibus meis per predictum redditum ad usus et rationabiles consuetudines serjanterie et cippi predictorum.
Et de dicta firma, ut dictum est, solvenda, ego predictus Guillermus quadraginta solidos redditus super totum
meum hereditagium situm in parrochia de Brionia capiendos in contraplegium obligavi, una cum predictis domino
regi et suis heredibus perpetuo remansuros si me vel heredes meos ab hujusmodi contractu in futuro contingeret
resilire. Hec autem dictus ballivus michi concessit, salvo jure domini regis in aliis et jure cujuslibet alieno. In cujus
rei testimonium, presentibus litteris sigillum meum apponere dignum duxi, et, ad petitionem meam et majorem
confirmationem, predictus ballivus presentibus litteris sigillum ballivie Rothomagi apponere dignum duxit. Actum
anno Domini. M°. CC°. octogesimo secundo, mense novembris.


